
Shaktivinayaka Stuti Savarnikrita

ஸாவர்ணிக்ரு’தா ஶக்திவிநாயகஸ்துதி:

॥ ஶ்ரீக³ணேஶாய நம: ॥
ஸாவர்ணிருவாச ।
நமஸ்தே க³ணநாதா²யை நமஸ்தே க³ணபாலக ।
சதுர்பா³ஹுத⁴ராயைவ சதுர்பா³ஹுத⁴ராய தே ॥ 22॥
அநாத்³யாயை ஹ்யநாத்³யாய பரேஶாயை பராத்மநே ।
ப⁴க்தவிக்⁴நஹராயை தே ப⁴க்தவிக்⁴நஹராய ச ॥ 23॥
ஹேரம்பா³யை நமஸ்துப்⁴யம் ஹேரம்பா³ய நமோ நம: ।
லம்போ³த³ரஸ்வரூபாயை நமோ லம்போ³த³ராய தே ॥ 24॥
நாநாரூபத⁴ராயைவ நாநாரூபத⁴ராய ச ।
நமோ நமோ மஹாதே³வ்யை தே³வாதி⁴பதயே நம: ॥ 25॥
க³ஜவக்த்ரத⁴ராயை தே க³ஜவக்த்ரத⁴ராய ச ।
ஶூர்பகர்ணஸ்வரூபாயை ஶூர்பகர்ணாய தே நம: ॥ 26॥
ஏகத³ந்தத⁴ராயை சைகத³ந்தரூபிணே நம: ।
மாயாமோஹஹராயைவ மோஹஹர்த்ரே நமோ நம: ॥ 27॥
ஸ்வாநந்த³புரஸம்ஸ்தா²யை நம:ஸ்வாநந்த³வாஸிநே ।
பரஶ்வாதி³த⁴ராயை ச பரஶ்வாதி³த⁴ராய தே ॥ 28॥
நம:ஸர்வப்ரபோ³தா⁴யை நம:ஸர்வப்ரபோ³த⁴க ।
மாயிப்⁴யோ மோஹதா³த்ர்யை தே மாயிப்⁴யோ மோஹதா³ய ச ॥ 29॥
டு⁴ண்டி⁴ராஜ்ஞ்யை நமஸ்துப்⁴யம் டு⁴ண்டி⁴ராஜாய தே நம: ।
வக்ரதுண்ட³த⁴ராயை தே வக்ரதுண்டா³ய தே நம: ॥ 30॥
ஸர்வாதி³பூஜ்யகாயை ச ஸர்வாதி³பூஜ்யகாய தே ।
நமஸ்தே ஸர்வபூஜ்யாயை ஸர்வபூஜ்யாய தே நம: ॥ 31॥
அநந்தகே²லகாரிண்யை ஹ்யநந்தகே²லகாரிணே ।
நமோ நமோ மஹாஶக்தே நம: ஶக்தித⁴ராய தே ॥ 32॥
நாநாபே⁴த³கராயை தே நாநாபே⁴த³மயாய ச ।
நமோ நம: பரேஶாயை பரேஶாய நமோ நம: ॥ 33॥

ஸாவர்ணிக்ரு’தா ஶக்திவிநாயகஸ்துதி:

யா ஶக்தி:ஸைவ விக்⁴நேஶோ நாந்தரம் வித்³யதே க்வசித் ।
அஜ்ஞாநேந மஹாபா⁴கௌ³ஸ்த்ரீபும்பா⁴வ: ப்ரத்³ரு’ஶ்யதே ॥ 34॥
யத்ர வேதா³த³யோ யோகி³நோ தே³வேஶா விஸிஸ்மிரே ।
தத்ர ஸ்தோதும் ச கோऽஹம் தாவல்பஜ்ஞாநப்ரதா⁴ரக: ॥ 35॥
ப⁴வதோர்த³ர்ஶநேநைவ போ³த⁴யுக்தோऽஹமஞ்ஜஸா ।
தேந ஸ்துதௌ க³ணாத்⁴யக்ஷௌ யோக³ஶாந்திப்ரதா³யகௌ ॥ 36॥
ப்ரயச்ச²தம் மஹாயோக³மது⁴நா மே நமாம்யஹம் ।
ப⁴க்திம் ச ப⁴வதோர்மே து ஸுத்³ரு’டா⁴ம் தா³துமர்ஹத:² ॥ 37॥
இத்யுக்த்வா த³ண்ட³வத்³பூ⁴மௌ பபாத பத³யோஸ்தயோ: ।
மநுஸ்தௌ ஹர்ஷஸம்யுக்தாவூசதுஸ்தம் மஹீபதிம் ॥ 38॥
(ப²லஶ்ருதி:)
ஶக்திவிநாயகாவூசது: ।
ஶாந்தியோக³ம் மஹாபா⁴க³லப⁴ஸே யோக³ஸேவயா ।
ப⁴க்திம் த்³ரு’டா⁴ம் ச நௌ பாதே³ஸதா³ऽऽதி³த்யகுமாரக ॥ 39॥
பு⁴க்த்வா மந்வந்தரம் பூர்ணம் யஶ:ஸ்தா²ப்ய ஜக³த்த்ரயே ।
அந்தே ஸ்வாநந்த³கோ³ பூ⁴த்வா ப்³ரஹ்மபூ⁴தோ ப⁴விஷ்யஸி ॥ 40॥
த்வயா க்ரு’தமித³ம் ஸ்தோத்ரம் ஸர்வஸித்³தி⁴ப்ரதா³யகம் ।
பட²தே ஶ‍்ரு’ண்வதே சைவ ப⁴விஷ்யதி ந ஸம்ஶய: ॥ 41॥
இதி ஸாவர்ணிக்ரு’தா ஶக்திவிநாயகஸ்துதி:ஸம்பூர்ணா ॥
- ॥ முத்³க³லபுராணம் பஞ்சம: க²ண்ட:³ । அத்⁴யாய: 15 । 5.15। 22-41॥
- .. mudgalapurANaM pa nchamaH khaNDaH . adhyAyaH 15 . 5.15. 22-41..

